
GOUVÈNÈ HOCHUL ANONSE PI GWO ENVESTISMAN KI JANM FÈT NAN KAD 
INISYATIV ELIMINASYON VYOLANS KI ENPLIKE ZAM (GIVE) LAN NAN ETA NEW 

YORK  
  

Plis pase 18 milyon dola nan finansman garanti nan Bidjè Eta 2023 pou sipòte 17 
konte k ap patisipe yo  

  
Ajans yo sèvi ak estrateji ki baze sou prèv pou redwi fiziyad epi sove lavi nan 20 

kominote ki pi frape pa vyolans ak zam  
  

Li bay lòd pou moniman nan Eta yo pou limen an oranj aswè an obsèvasyon ak 
Jounen Konsyantizasyon sou Vyolans ak Zam lan  

  
Li pibliye pwoklamasyon ki fè mwa jen an kòm Mwa Sansibilizasyon sou Vyolans 

ak Zam nan Eta New York  
  
  

Gouvènè Kathy Hochul te anonse jodi a 18.2 milyon dola nan finansman pou sipòte 
ajans fòs lòd yo ki patisipe nan inisyativ Eliminasyon Vyolans ki Enplike Zam (Gun 
Involved Violence Elimination, GIVE) nan Eta New York la, ki se pi gwo envestisman 
eta a nan pwogram nan depi kreyasyon li an 2014. GIVE sèvi ak estrateji ki baze sou 
prèv pou diminye fiziyad epi sove lavi nan 20 kominote nan 17 konte ki pi frape pa 
vyolans ak zam. Gouvènè Hochul tou te pibliye yon pwoklamasyon ki deziyen mwa jen 
kòm Mwa Konsyantizasyon Vyolans ak Zam nan Eta New York. Pwoklamasyon an te 
bay lòd tou pou yo eklere pwen enpòtan eta yo an oranj aswè a pou make Jounen 
Nasyonal Sansibilizasyon sou Vyolans ak Zam ak kòmansman Wear Orange Weekend 
(Wikenn pou Abiye an Koulè Oranj), ki kowòdone chak ane pa Everytown for Gun 
Safety.  
  
"Pandan kèk semèn ki sot pase yo, nou te wè vyolans ak zam lakòz doulè, soufrans ak 
pèt inimaginab pou moun, katye yo ak tout nasyon nou an", Gouvènè Hochul te 
deklare. "An onè ak Mwa Sansibiliizasyon sou Vyolans ak Zam lan, nou dwe double 
angajman nou pou sispann fiziyad san sans ak trajik yo fè sou zanmi nou yo, moun nou 
renmen yo ak vwazen nou yo. Se poutèt sa mwen fyè dèske m te travay sere ak 
Lejislati a, ki te adopte yon lejislasyon istorik ak konplè yè pou kreye lwa sou zam ki pi 
sevè epi mete fen nan epidemi vyolans ak zam lan — pwojè lwa ke mwen pa ka tann 
pou mwen siyen nan jou k ap vini yo. Pandan ke nou te fè pwogrè, mwen pral kontinye 

travay ak lejislatè yo pou yo aji yon fason desizif epi envesti nan pwogram tankou GIVE 
ki pral rann kominote nou yo vin pi an sekirite pou tout moun."  
  
Yo pral limen moniman sa yo oranj aswè a:  

• One World Trade Center  
• Pon Gouvènè Mario M. Cuomo (Governor Mario M. Cuomo Bridge)  
• Pon Kosciuszko (Kosciuszko Bridge)  
• Batiman SUNY H. Carl McCall lan  
• Batiman Edikasyon Eta a (State Education Building)  
• Batiman Alfred E. Smith State Office (Alfred E. Smith State Office Building) la  
• Pak Ekspozisyon Eta - Pòtay Prensipal ak Sant Ekspozisyon  
• Pon Franklin D. Roosevelt nan Mid-Hudson  
• Tèminal Grand Central (Grand Central Terminal) la - Vyadik Pershing Square 

(Pershing Square Viaduct) a  
• Pòtay Entènasyonal Ayewopò Albany (Albany International Airport Gateway)  
• Konplèks Olenpik pou Sote Lak Placid (Lake Placid Olympic Jumping Complex)  
• Empire State Plaza  
• Chit Nyagara (Niagara Falls)  

Administre pa Divizyon Sèvis Jistis Kriminèl (Division of Criminal Justice Services, 
DCJS) eta a, GIVE sipòte 20 depatman lapolis nan 17 konte ki reprezante plis pase 80 
pousan krim vyolan ki fèt nan Eta New York andeyò Vil New York: Albany, Broome, 
Chautauqua, Dutchess, Erie, Monroe, Nassau, Niagara, Oneida, Onondaga, Orange, 
Rensselaer, Rockland, Schenectady, Suffolk, Ulster ak Westchester. Biwo avoka distri 
yo, depatman pwobasyon yo, biwo cherif yo ak lòt patnè nan konte sa yo tou resevwa 
finansman atravè inisyativ la.  
  
Komisè Divizyon Sèvis Jistis Kriminèl la, Rossana Rosado, te deklare, "Nou deja 
wè twòp twomatiz, pèt ak devastasyon nan vyolans ak zam nan kominote nou yo, nan 
eta nou an ak nan nasyon nou an, epi nou pran angajman pou nou sispann li - pou tout 
Nouyòkè kapab santi yo an sekirite. Anvan fiziyad an mas terib zanmi, vwazen ak 
manm fanmi inosan ki te tou senpleman ap fè makèt nan yon samdi aprèmidi, nou te wè 
kantite ensidan fiziyad ak viktim diminye nan Buffalo paske inisyativ sa yo ki baze sou 
prèv yo efikas. Nou remèsye Gouvènè Hochul pou lidèchip li, angajman li ak 
envestisman li nan pwogram GIVE nou an, ki pral ede nou jwenn ak retire zam danjere 
nan lari nou yo."  
  
Direktè Biwo pou Prevansyon Vyolans ak Zam lan nan Eta New York, Calliana S. 
Thomas te deklare, "Nou bezwen fason dinamik ak inovan pou ede kominote nou yo 
anpeche trajedi yo anvan yo rive, e se poutèt sa mwen fyè dèske m fè pati angajman 
Gouvènè Hochul pran pou pote yon apwòch nan tout gouvènman an pou mete fen nan 
epidemi vyolans ak zam lan. Li pran mande yon kolektif ki soti nan yon pakèt ajans eta, 
òganizasyon kominotè ak lidè lokal yo, fòs lòd yo ak sistèm jistis kriminèl la pou rezoud 
pwoblèm konplèks sa yo. Nou bezwen retire zam nan lari, angaje jèn yo ak pwogram 
konsèy pozitif, ki konsantre sou estrateji entèvansyon ak prevansyon kominotè, epi 
rekonstwi relasyon polis la ak kominote a. Nou ka fè sa."  



  
Gouvènè Hochul te garanti 18.2 milyon dola nan Bidjè Ane Fiskal 2023 Eta, yon 
ogmantasyon de 3.8 milyon dola nan ane anvan an:  

• 14 milyon dola pou Depatman lapolis la ak patnè ki fè respekte lalwa nan 
konte yo, soti nan jiska 13.3 milyon dola nan finansman, pou pèsonèl, lè 
siplemantè, ekipman ak teknoloji pou enplemante estrateji ki baze sou 
prèv pou redwi krim zam.  

- 700,000 dola adisyonèl yo pral benefisye patenarya GIVE nan 
konte Erie (250,000 dola), Monroe (250,000 dola), Syracuse 
(125,000 dola) ak Albany (75,000 dola), ki te wè yon 
ogmantasyon enpòtan nan fiziyad depi kòmansman pandemi 
COVID-19 la. Sik finansman GIVE la kòmanse 1e jiyè 2022 jiska 
30 jen 2023.  
  

- Gade yon repatisyon total finansman GIVE pou tout 17 konte yo.  

• Envestisman konbine 3.8 milyon pou sipòte envestigasyon sou fiziyad ki 
pa mòtèl, travay angajman jèn yo, travay konstriksyon konfyans ak yon 
pwogram pilòt sipèvizyon pwobasyon altènatif pou diminye residivis ak 
amelyore koneksyon ak travay. Nenpòt patenarya GIVE elijib pou aplike 
pou finansman adisyonèl sa a.  

• DCJS pral itilize anviwon 400,000 dola pou bay ajans GIVE asistans 
teknik ak lòt sipò yo.  

Gouvènè Hochul te anonse tou rekonesans eta a pou Jounen Sensibilizasyon sou 
Vyolans ak Zam lan nan 3 jen. Wear Orange (Mete Oranj) te kòmanse 2 jen 2015, nan 
onè Hadiya Pendleton, yon etidyan lekòl segondè ki soti nan Pati Sid Chicago, ki te 
mache nan dezyèm parad inogirasyon Prezidan Obama a. Yon semèn apre, 21 janvye 
2013, yo te tire ak touye Hadiya sou yon lakou rekreyasyon nan Chicago. Wear Orange 
te kòmanse nan sa ki t ap 18èm anivèsè Hadiya a, e kounye a yo obsève li nan peyi a 
nan premye vandredi nan mwa jen ak nan wikenn ki vin aprè a.  
  
Enfòmasyon sou Divizyon Sèvis Jistis Penal la  
  
Divizyon Sèvis Jistis Kriminèl nan Eta New York la se yon ajans sipò jistis kriminèl a 
plizyè fonksyon ki gen yon bann responsabilite, ki gen ladan yo fòmasyon pou moun 
kap fè respekte lalwa yo; koleksyon ak analiz done krim atravè tout eta; antretyen dosye 
enfòmasyon istwa kriminèl ak anprent; sipèvizyon administratif baz done ADN eta a, an 
patenrya avèk lapolis Eta New York la; finansman ak sipèvizyon pou pwogram libète 
kondisyonèl ak koreksyon kominote yo; jesyon finansman jistis penal federal ak eta yo; 
sipò pou ajans ki gen rapò ak jistis kriminèl toupatou atravè eta; ak jesyon Rejis 
Delenkan Seksyèl eta a.  
  

###  

